


sintaktik, porosodik) hamda ularga yordamchi vositalar-ckstralingvistik vositalarni alohida ko‘rsatib o‘tadi
va quyidagi guruhlarga ajratadi [5:29-b.].

Morfologik vositalar: so‘z turkumlari (ot so‘z turkumi va undagi kategoriyalar, sifat, olmosh, ra-
vish, yuklama va kelishiklar).

Sintaktik vesitalar: so‘roq gaplar, o‘xshatish qurilmali gaplar va so‘z tartibi.

Porosodik vositalar. Ekstralingvistik vositalar: hayotda mavjud bo‘lgan turli vaziyatlar, paralin-
gvistik vositalar va sotsial vositalar.

Olim, shuningdek, bunday presuppozitsion signallar ichida yuklamalar, ko ‘makchilar, olmoshiar,
ravishlar, kelishiklar, o xshatishli qurilmalar, ritorik so ‘rog gaplar, ko ‘pincha, so ‘roq olmoshlari bilan tu-
zilgan so ‘roq gaplar aktivligi bilan ajralib turishi to‘g risida so‘z yuritgan. Mazkur nazariy qarashlar pre-
suppozitsiyani fagat umumiy til hodisasi sifatida emas, balki muayyan diskurs turlarida, xususan, diploma-
tik diskursda ham maxsus pragmatik vazifa bajaruvchi vosita sifatida o‘rganish zarurligini ko‘rsatadi. Dip-
lomatik bayonot, murojaat, nota, memorandum, rezolutsiya va rasmiy nutqlarda “yana bir bor ta kidlay-
di”, “chuqur xavotir bildiradi”, “tomonlarni vazminlikka chaqgiradi”, “xalgaro huquq normalariga rioya
etish zarurligini qayd etadi” kabi birliklar bevosita axborot berish bilan cheklanmay, muayyan siyosiy
pozitsiva, mavjud muammo, avvalgi majburiyat yoki umumiy diplomatik qadriyatlarni presuppozitsiya qi-
ladi.

Tahlil va natijalar. O°zbek tilshunosligida aniglangan morfologik, sintaktik, prosodik va ekstralin-
gvistik presuppozitsion signallar diplomatik diskurs tahlili uchun ham muhim nazariy asos bo‘lib xizmat
qiladi. “Tomonlarni vazminlikka chaqiramiz” kabi sintaktik qurilmalar esa vaziyatda keskinlik mavjudligi
voki uning vuzaga kelish ehtimolini yashirin tarzda ifodalaydi. Demak, diplomatik diskursda presuppozitsi-
ya siyosiy fikmi ochiq ziddiyatga kirmasdan yetkazish, tanqidni yumshatish, davlat pozitsiyasini legitim-
lashtirish, xalgaro huquqiy me’yorlarga tayanish va muloqotda konsensus varatish vositasi sifatida namo-
von bo‘ladi. Binobarin, presuppozitsiyaning diplomatik diskursdagi roli uning lisoniy signal sifatidagi xu-
susiyatlari bilan cheklanmaydi. U diplomatik kommunikatsiyada strategik-pragmatik mexanizm sifatida
ishlaydi: aytilmagan ma’noni anglatadi, rasmiy pozitsivani ehtiyotkorlik bilan bildiradi, siyosiy mas’u-
livatni bilvosita tagsimlaydi va tomonlar o‘rtasidagi muloqot maydonini saglab qoladi. O‘zbek tilidagi ras-

“yana bir bor tasdiglaydi”, “xalqaro huquq normalari asosida”, “doimo qo‘llab-quvvatlaydi”, “mamnuniyat
bilan qayd etildi”, “muhim qadam”, “izchil tarafdor™ kabi birliklar orqali yuzaga chiqadi. Bu birliklar tashqi
tomondan oddiy diplomatik iboralardek ko‘rinsa-da, ularning ichida muayyan yashirin axborot mavjud bo°-
ladi. Ya’ni, matnda aytilayotgan holat bevosita izohlanmaydi, balki tinglovchi tomonidan oldindan ma’lum
va qabul qilingan haqiqat sifatida anglashiladi. Masalan, “O ‘zbekiston Respublikasi Tashqi ishlar vazirligi-
ning 2025-yil 13-iyundagi bayonotida Yagin Sharqdagi vaziyat yuzasidan “chuqur xavotir bildiradi” de-
gan ibora qo ‘llangan™ |6;13-b.]. Bu yerda asosiy axborot O°zbekistonning xavotir bildirayotganidir. Birog
ushbu ibora ortida bir necha presuppozitsion ma’no mavjud: birinchidan, vaziyat oddiy emas, balki xavo-
tirga sabab bo‘ladigan darajada jiddiy; ikkinchidan, bu holat mintagaviy barqarorlikka salbiy ta’sir ko‘rsa-
tishi mumkin; uchinchidan, O‘zbekiston bu jarayonga befarq emas. Demak, “xavotir bildirish” diplomatik
nutqda faqat hissiy munosabat emas, balki siyosiy ogohlantirish vazifasini ham bajaradi. Xuddi shu bayo-
notda ... Barcha tomonlarni to ‘liq vazminlikka, harbiy harakatlarni darhol to ‘xtatishga va nizoni siyosiy-
diplomatik yo 'l bilan hal etishga chagiramiz. .., ushbu matnda “vazminlikka ... chaqiramiz™ shakli ham ish-
latilgan. Bu birlik sintaktik-pragmatik presuppozitsiyani yuzaga chigaradi. Chunki “chaqirmoq” fe’li o‘z-
o‘zidan tomonlarda ma’lum bir harakat qilish yoki undan tiyilish imkoniyati borligini anglatadi. Bunda ya-
shirin ma’no shuki, tomonlar vaziyatni yanada keskinlashtirishi mumkin, shu sababli ulardan ehtiyotkorlik
talab qilinmogda. Diplomatik jihatdan esa bu ibora ochiq ayblovsiz, ammo aniq ogohlantirish bilan beril-
gan. Ya’'ni, hech bir tomon bevosita qoralab tashlanmaydi, lekin mas’uliyat ularing zimmasida ekanligini
bildiradi. O°zbekiston TIVning 2025-yil 9-oktabrdagi bayonotida ... O ‘zbekiston Respublikasi AQSH Prezi-
denti Donald Trampning bevosita ko ‘magida G 'azo sektorida ot ochishni to xtatish va garovga olingan-
larni ozod etish bo ‘yicha erishilgan kelishuvni olgishiaydi...[8,9]. Ushbu misolda “Olqishlamoq” fe’li fak-
tiv-presuppozitsion xususivatga ega. Chunki u kelishuv mavjudligini va bu kelishuv ijobiy hodisa sifatida
baholanayotganini bildiradi. Bu yerda yashirin ma’no shundan iboratki, avval zo‘ravonlik, garovga olish,
gumanitar inqiroz kabi muammolar mavjud bo‘lgan; endi esa ularni yumshatish uchun muhim imkoniyat
paydo bo‘lgan. Diplomatik jihatdan bu ibora tomonlarni qo‘llab-quvvatlash, tinchlik jarayonini rag‘batlan-
tirish va xalgaro sa’y-harakatlarni ijobiy baholashga xizmat giladi. Shuningdek, bayonotda “O zbekiston
doimo xalgaro huquq me 'yorlari ... asosida ... tinchlik o ‘rnatilishini go ‘llab-quvvatlaydi ” [9:149-b.]. degan

mazmun ham berilgan. Bu yerda “doimo” ravishi davomiylik presuppozitsiyasini hosil giladi. Ya'ni, O°z-
bekistonning bu pozitsiyasi vaqtinchalik emas, balki avvaldan mavjud bo‘lgan izchil tashqi siyosiy yo‘na-
lish sifatida talqin qilinadi. Shuningdek, “xalqaro huquq me’yorlari” birikmasi tinchlik jarayoni subyektiv
kelishuvga emas, umum tan olingan huquqiy asoslarga tayanishi kerakligini bildiradi.

Yugoridagi misollardan ko‘rinadiki, o°zbek diplomatik matnlarida presuppozitsiva bir necha asosiy
shaklda namoyon bo‘ladi. Birinchisi — xavotir bildiruvchi birliklar: “chugur xavotir”, “jiddiy xavotir”, “xa-
votir uyg ‘otmogda”. Bular mavjud vaziyatning salbiy voki tahlikali ekanini yashirin tarzda bildiradi. Ikkin-
chisi — chagqiriq bildiruvchi birliklar: “vazminlikka chagiramiz”, “tiyilishga chaqgiramiz”, “mulogot yo li
bilan hal etish”. Bular tomonlarda muammoni kuchaytirish yoki yumshatish imkoniyati borligini ko‘rsa-
tadi. Uchinchisi — davomiylik va izchillikni bildiruvchi bidiklar: “doimo ™, “vana bir bor”, “sodiqligini
tasdiglaydi”, “izchil tarafdor”. Bular davlat pozitsivasining barqarorligini ifodalaydi. To‘rtinchisi — ijobiy
baholovchi birliklar: “olgishlaydi”, “mamnuniyat bilan qayd etadi”, “yuksak baholaydi”. Bular hamkorlik
voki kelishuv mavjudligini va u ijobiy baholanayotganini bildiradi.

O°zbek diplomatik matnlarida kuzatilgan presuppozitsion signallar ingliz tilidagi rasmiy diplomatik
diskursda ham faol qo‘llanadi. Inglizcha diplomatik matnlarda bunday vashirin ma’nolar, asosan, reaffirm,
reiterate, remain committed, welcome, urge, call on, concerned, deeply concerned, further strengthen,
shared commitment, dialogue and diplomacy kabi birliklar orqali yuzaga chiqadi. Bu birliklar oddiy leksik
vosita sifatida emas, balki siyosiy pozitsiyani ehtiyotkorlik bilan ifodalovchi pragmatik vosita sifatida ish-
laydi. Ya’ni, ular orqali davlat yoki xalqaro tashkilot o°z garashini ochiq bosim shaklida emas, balki diplo-
matik, yumshoq va umumgabul gilingan qadriyatlarga tayangan holda bildiradi. Masalan, 2025-yil 12-sen-
tabrda Buyuk Britaniya, Fransiya va Germaniya tashqi ishlar vazirlarining Doxadagi Isroil zarbalari yuza-
sidan bergan qo‘shma bayonotida ... We express our solidarity with Qatar and fully support the vital role
it continues to play in mediation efforts between Israel and Hamas, alongside Egypt and the United States.
We call for the parties to exercise restraint and seize the opportunity for peace... [10,12]. Ushbu matnda
“we call for the parties to exercise restraint and seize the opportunity for peace” mazmunidagi ibora ishlati-
lgan. Bu verda call for va exercise restraint birliklari muhim presuppozitsion signal vazifasini bajaradi.
Chunki “vazminlikka chaqirish” iborasi 0°z-o‘zidan vaziyatda keskinlashish ehtimoli mavjudligini bildi-
radi. Boshgacha aytganda, tomonlar vaziyatni yanada og‘irlashtirishi mumkin, shu sababli ulardan ehtiyot-
korlik talab gilinmoqda. Diplomatik jihatdan bu ibora ochiq ayblovdan qochadi, lekin mas’uliyatni tomon-
larga bilvosita yuklaydi.

Xulosa va takliflar. Umuman olganda ingliz diplomatik matnlaridagi ushbu misollar shuni ko‘rsata-
diki, presuppozitsiya xalgaro muloqotda juda faol va zarur pragmatik vosita hisoblanadi. Ayniqgsa, reaffirm,
reiterate, remain committed, deeply concerned, urge, welcome, further strengthen, shared commitment kabi
birliklar diplomatik bayonotlarda yashirin ma’no hosil qgiladi. Ular orqali avvalgi pozitsiya, davom ctayot-
gan majburiyat, mavjud xavf, tinchlik zarurati, xalgaro huquqiy asos va hamkorlikka tayyorlik bevosita ay-
tilmasdan, ammo aniq anglatiladi. O°zbek va ingliz diplomatik matnlarini giyosiy kuzatish shuni ko‘rsata-
diki, har ikki tilda presuppozitsiya diplomatik ehtiyotkorlikning muhim vositasi sifatida namoyon bo‘ladi.
O‘zbek tilidagi “yana bir bor tasdiglaydi”, “chuqur xavotir bildiradi”, “vazminlikka chagiradi”, “doimo
qo‘llab-quvvatlaydi” birliklari ingliz tilidagi reaffirm, remain deeply concerned, urge all parties fo exercise
restraint, remain committed kabi birliklar bilan funksional jihatdan mos keladi. Har ikki holatda ham asosiy
magqsad bir xil: sivosiy pozitsivani keskinlashtirmasdan bildirish, mas’ulivatni diplomatik shaklda ifoda-
lash, xalgaro huquq va mulogotni ustuvor yo‘l sifatida ko‘rsatish. Shu bois diplomatik diskursda presuppo-
zitsiya faqat yashirin ma’no hosil giluvchi lisoniy hodisa emas, balki davlatlararo munosabatlarda tinchlik,
barqarorlik, ishonch va hamkorlikni saqlashga xizmat qiluvchi muhim kommunikativ strategivadir. Ingliz
tilidagi real diplomatik matnlar tahlili ham shuni tasdiglaydiki, presuppozitsiya orqali davlatlar o‘z pozitsi-
yasini ochiq bosim yoki keskin bahodan ko‘ra yumshoqroq, ammo ta’sirchanroq shaklda yetkazadi. Aynan
shu jihati bilan presuppozitsiya diplomatik diskursning eng nozik va samarali pragmatik mexanizmlaridan
biri sifatida baholanishi mumkin.

